
       

       

E-postadresse: 

sfmrpost@statsforvalteren.no 

Sikker melding: 

www.statsforvaltaren.no/melding 

 Postadresse: 

Postboks 2520 

6404 Molde 

 Besøksadresse: 

Julsundvegen 9 

 Telefon: 71 25 84 00 

www.statsforvaltaren.no/mr 
 

Org.nr. 974 764 067 

 

  Vår dato:  Vår ref: 

  05.04.2022  2008/1246 

     

  Dykkar dato:  Dykkar ref: 

    2438285 

   

STATNETT SF 

Postboks 4904 Nydalen 

0423 OSLO 

Att.Fridtjof Rusti 

 

 Saksbehandlar, innvalstelefon 

 Pernille Stordal Rønning, 71 25 84 83 

  

 

 

  

  

 

Løyve til motorferdsel for synfaring av kraftlinjer - Sotnakkvatnet 

naturreservat 

Vi viser til vedtak av 01.03.2022, der Statnett fekk løyve til motorisert ferdsel med snøskuter ved 

synfaring av 132 kV kraftleidning vest i naturreservatet ein gong i året frem til og med 20.04.2026.  

 

Det ble presisert i eit nytt brev frå Statnett av 02.03.2022 at dei også søker om synfaring av 420 kV 

linje i den austlege delen av Sotnakkvatnet naturreservat nær Gammelsetervatnet.  

 

Løyvet frå 01.03.2022 er difor erstatta med nytt vedtak som gjeld for begge kraftlinjene.  

 

Vedtak 

Statsforvaltaren i Møre og Romsdal gir Statnett løyve til motorisert ferdsel med snøskuter for å 

synfare sine 420 kV og 132 kV kraftlinjer i/ved Sotnakkvatnet naturreservat. Heimel for vedtaket er 

§ 5.1 bokstav c) i verneforskrifta.  

 

Vilkår  

• Det skal køyrast berre éin tur per sesong med snøskuter for kvar kraftlinje, og det skal ikkje 

køyrast etter 20. april. 

• Det skal køyrast på frossen, godt snødekt mark. 

• I Bordalen skal det køyrast i området som er markert på kart som vist i figur 1. Ved 420 kV 

linja i aust, skal det køyrast under og langs linja som visast på kart i figur 2.  

• Løyvet gjeld for fem (5) år til og med 20. april 2026. 

Figur 1: Kartutsnitt av området i Bordalen der løyvet gjeld.  

 

 
Figur 2: Kartutsnitt over 420 kV linja aust i reservatet. 

Søknaden 

Statnett eig og driv ein 132 kV leidning mellom Grytten og Istad som går gjennom Bordalen og 

tangerer/kryssar grensa til Sotnakkvatnet naturreservat i vest. Dei har også ein 420 kV leidning 

mellom Viklandet og Fræna som går gjennom den austlege delen av naturreservat. Statnett har 

pålegg om å synfare leidningane minst ein gong i året, helst etter vinteren og/eller etter uvær. Ved 

synfaring om vinteren blir det nytta snøskuter. Statsnett har fått løyve for motorisert ferdsel ved 

synfaring av linjene tidlegare, seinast i vedtak 05.03.2019.  

Statnett søker om fornya løyve for motorisert ferdsel i Sotnakkvatnet naturreservat for å synfare 

132 kV kraftlinja som ligg på vestsida av Bordalselva, og med 420 kV kraftlinja som ligg aust i 

naturreservatet. Når vassføringa i Bordalselva er stor, og det ikkje er mogeleg å krysse elva, treng 

Statsnett å køyre rundt Bordalsvatnet innanfor naturreservatet. I e-post 01.04.2022 kom det også 

fram at dei ønskjer løyve til motorferdsel på barmark i tilfelle dei får ein feil på linjene som må 

rettast raskt. 

 

Lovgrunnlaget 

Søknaden er vurdert opp mot gjeldande verneforskrift, fastsett ved kongeleg resolusjon 22.12.2006 

(FOR-2006-12-22-1625). Det er forbod mot motorferdsel til lands og vanns, jf. § 3.4. I følgje § 5.1 

bokstav c kan det etter søknad gjevast løyve til nødvendig motorferdsel i samband med vedlikehald 

og fornying av energi- og kraftanlegg. 

 

Det er unntak i vernereglane for nødvendig istandsetting ved akutt utfall. Bruk av motorisert 

transport er tillate såframt det i etterkant blir sendt melding til forvaltningsmyndigheita, jf. 

verneforskrifta § 4.10, bokstav b. 

 

Søknaden må også vurderast etter prinsippa i naturmangfaldlova (nml) §§ 8-12, jf. § 7. Dette er 

prinsipp som omfattar vurdering av kunnskapsgrunnlag (§ 8), føre-var-omsyn (§ 9), samla belastning 

(§ 10), kostnadar knytt til ev. skade på naturmangfald (§ 11) og miljøforsvarleg teknikk og 

driftsmetode (§ 12). 

 

Statsforvaltaren si vurdering 

Formålet med fredinga av Sotnakkvatnet naturreservat er å bevare et tilnærma urørt naturområde 

med sitt biologiske mangfald i form av naturtypar, økosystem, arter og naturlege økologiske 

prosesser. Av spesielle kvalitetar er eit stort og variert furuskogområde med innslag av både myr og 

lauvskog av høg botanisk kvalitet. Delar av reservatet har få spor av inngrep og har preg av å være 

urskog. Her er vesentlege innslag av grov gammal furu, læger og anna daudt treverk, men også 

bestand av grov osp og andre gamle og grove lauvtrær. Området er representativt for dei fuktige, 

kystnære, litt høgareliggande og furuskogdominerte skogane i regionen. 

 

Motorferdsel kan generelt forstyrre fugle- og dyreliv, samt at støy kan vere sjenerande for friluftsliv. 

Motorisert ferdsel på snødekt mark éin gong per sesong for kvar linje vil etter vår vurdering ikkje 

påverke naturverdiane i verneområdet vesentleg. For å minimere belastninga for andre brukarar og 

for viltet, er det sett vilkår om køyretid, jf. nml §§ 11 og 12. Kunnskapen om naturverdiane i det 

aktuelle området og effekten av køyring er god, jf. nml § 8. Motorferdsel med snøskuter éin gong i 

sesongen for kvar linje vil ikkje føre til ei for stor samla belastning på naturverdiane i området, jf. nml 

§ 10. Naturmangfaldlova § 9 er ikkje tillagt vesentleg vekt. Det er gitt løyve til Statsnett for synfaring 

av kraftlinjene tidlegare, og dette er ein vidareføring av desse.  

 

Når det gjeld ev. behov for køyring på barmark viser vi til at dette ved akutte utfall/feil kan skje utan 

særskilt løyve, så lenge det blir sendt melding til Statsforvaltaren i etterkant. Ordinært ettersyn på 

barmark må skje til fots. Tidlegare løyve til køyring på barmark har vore knytt til særskilte 

transportbehov handsama enkeltvis. 

 

Anna lovverk 

Vi gjer merksam på at vedtaket berre omfattar løyve etter verneforskrifta. Nødvendige løyve etter 

anna lovverk må avklarast med rette myndigheiter. 

Klage på vedtak 

Partane i saka eller andre med rettsleg klageinteresse kan klage på vedtaket innan tre veker frå det 

er mottatt. Klagen må vere grunngitt, og skal sendast til Statsforvaltaren. Miljødirektoratet avgjer 

klagen dersom Statsforvaltaren opprettheld vedtaket. Reglane om klage på vedtak går fram av 

kapittel VI i forvaltningslova. 

 

 

 

Med helsing 

 

Bjarne Otnes (e.f.) 

fagleiar 

  

 

Pernille Stordal Rønning 

rådgivar 

